
B VIRWUERT

Léif Schiler a Studenten,

An eiser Broschire wélle mir iech net némmen
eise Cercle méi no bréngen, mee och allgemeng
d’'Studenteliewen zu Kaiserslautern mat allem,
wat dozou gehéiert.

An déser Broschire fannt dir Infoen zur Tech-
nescher Uni an Héichschoul, wéi och eise Spon-
soren, ouni déi mir als Cercle net weider be-
stoe kéinten. Natierlech weise mir iech och eis
Eventer, déi mir dat ganzt Joer duerch fir eis
Memberen organiséieren. Mir bidden eng Pan-
oplie u verschiddenen regeelméissegen Events,
déi vun eise Stammdéscher all Woch bis Kart
fueren ginn. Dobai kommen e puer grouss High-
lights, déi der an déser Broschiire waert gewise
kréien.

Mir hoffen, dass dés Broschur iech Kaiserslautern
méi no bréngt, an de Comité wénscht iech vill
Spaass beim Liesen. Natierlech wéere mir och
frou, deen een oder anere bei eis zu Lautern an
am Verai begréissen ze kénnen.

Jessica Moris
Presidentin 2024

B D'GESCHICHT VUM LSK

1981 hu siwe Létzebuerger, déi gér
zesumme Fussball gespillt hunn,
ee Létzebuerger Studenteverdin zu
Kaiserslautern gegrénnt. Saitdeem
assden LSK (Létzebuerger Studenten
zu Kaiserslautern), konstant gewuess
an huet haut, Stand 2025, ém
déi 60 Membere — dat bai 140
Létzebuerger, déi insgesamt zu

Kaiserslautern studéieren. Warend
de Virliesungsphasen bidde mir eise

Membere méiglechst vill Eventer, wéi
zu Beispill all Woch ee Stammdésch,
als Ofwiesslung vum Studentendag.
Donieft wélle mir als Cercle neie
Létzebuerger Studenten den
Ufank vun hirem Studium méi liicht
maachen. Mir beroden si bei Froen
zur Uni, hirem Studium a bidden
hinne verschidden Aktivitéiten u, fir
si an de Cercle anzebannen.

Um nérdleche Rand vum gréissten
daischter Bésch, dem Pfalzerwald,
ldit d'Stad Kaiserslautern, eng
Universitéits- an Industriestad am
Bundesland Rheinland-Pfalz, knapp
2 Stonne vu Létzebuerg wech. Mat
sengen 102.160 Awunner géllt
Kaiserslautern als Groussstad. Déi
eng nennen et ,Léift op den zweete
Bléck”, déi aner schwaerme vun
de ,verbuergene Schétz” vun der
Stad Kaiserslautern. Wann ee bis
eng Kéier zu Lautern war, waert
een de Charme vun der ,klenger
Groussstad” séier erkannt hunn.

D’Faarf Rout ass ee Charakteristik vu
Lautern, an erénnert un de Buedem
vun der Westpfalz, d'Strécher Iénks
a riets vum Lautrer Wopen, de
Sandstee vum Pfalztheater an -
natierlech net ze vergiessen — un de
Betzenberg mam “roten Teufel”.

B D'STAD KAISERSLAUTERN

Lautern huet sech als IT-Standuert
och international ee gudde Ruff
verdéngt. D'RPTU Kaiserslautern
an d'Héichschoul esouwéi vill
aner Instituter droen dozou bai,
dass Lautern an deene leschte
Joren ee grousse Strukturwandel
duerchgemeet huet.

Den FCK bleift awer nach émmer
vir vill  Awunner den Highlight
schlechthin. Sait de 50er Joren, wou
den 1. FC Kaiserslautern Daitsche
Meeschter ginn ass, ass en och den
Touristemagnéit aus der Regioun.
Sou entwéckelt sech Kaiserslauten
émmer méi zu enger spannender
Groussstad, déi  matten am
Grénge lait, déi dank hirer gudder
Infrastruktur bequeem an einfach
Z'erreechen ass an déi hir Geschicht
an Traditioune fleegt.

- Awunner
- Gréisst

- Héicht

- Floss

D'STAD AN ZUELEN A FAKTEN

102.160 (2020)
140 km?

251 m G. NHN
Lauter




Lautern ass eng international
Stad, an dar ronn 140 verschidden
Natioune liewen. “K-Town"” mat der
ugrenzender Airbase Ramstein stellt
mat hirer ,Military Community”
vu ronn 50.000 Leit déi gréissten
amerikanesch Grupp ausserhalb vun
den USA duer.

Den Numm ,Fésch” soll un de
Wope vun der Staat Kaiserslautern
erénneren. Bei hirer Grénnung
war d'Stad fir hire Féschradichtum
bekannt. Ausserdeem soll der
Legend no 1497 e Fésch vu 6 Meter
mat engem Rang ém den Hals,
gefaange gi sinn, deen nach aus der
Zait vum Kaiser Friedrich 1l (1230)
iwwerlieft hat. Dorops hi gouf de
Fésch an de Wope vu Kaiserslautern
opgeholl.




B WUNNEN ZU LAUTERN

Wann dir op Kaiserslautern studéiere komme wéllt, braucht dir natierlech
och eng Wunneng. Hei hu mir e puer Tipps a wichteg Site, ob deenen dir
iech no enger Wunneng émkucke kénnt:

e Zum engen kénnt dir am Internet no enger Wunneng oder WG sichen:

studierendenwerk-kaiserslautern.de
wg-gesucht.de
immobilienscout24.de
ebay-kleinanzeigen.de
immo.rheinpfalz.de

Awer och op Facebook a Whatsapp fannen sech verschidde Gruppe
bei deenen dir eppes Interessantes fanne kénnt:

“LSK - Membersgrupp”
(du kanns des Grupp baitrieden, och
wann s du nach kee Member bass)

Members-
grupp

“Immobilien Kaiserslautern und Umgebung”

"ich kdmpf’" mich nicht allein nach vorne - die stiirmer”

e Ausserdeem, ginn et och verschidden Appen fir direkt um Handy no
enger Wunneng ze sichen:

Immowelt
ImmoScout24
WG-Gesucht.de

* Natierlech fannt dir och Wunnengen um Schwaarze Briet op der
Uni (am 46er Gebai an an der Mensa) oder Héichschoul, wou d’Leit
dacks en Nachmieter sichen.

e D’Létzebuerger Staat besétzt zu Lautern d'Logementer fir d’'Stu-
denten. Bei Interessi kénnt dir beim Héichschoulministére nofroen

énner: logement@mesr.etat.lu



Den duerchschnéttleche Prais vum
Loyer zu Kaiserslautern lait bei:
10,42€/m? (2025).

Eng Fro déi sech Studente stellen,
wann se op Lautern wunne kommen
ass, ob een sech eng Wunneng an
der Stad oder [éiwer bei der Uni siche
sollen. Dorop gétt et keng richteg
oder falsch Antwert. Ongeféier
d'Hallschent vun eise Membere
wunnen an der “Stadtmitte”, déi
aner Hallschent an der Géigend vun
der Uni.

Do muss all Student fir sech selwer
entscheeden, wat fir e perséinlech
am beschten ass. Déi eng si léiwer
méi no bei der Uni an hu kee
laangen Transport, déi aner wéllen
hier Fraizait an der Stad verbréngen
kénnen.

Mee doduerch, dass Kaiserslautern
keng all ze grouss Stad ass, kénnt
e relativ séier mam Bus, Auto, Vélo
oder E-Trottinette vun A op B.



B NETZLECH KONTAKTER

RPTU Kaiserslautern
Gottlieb-Daimler-StraBe 47
D-67663 Kaiserslautern
www.rptu.de

Tel.: +49 631 205-0

Mail: info@rptu.de

Hochschule Kaiserslautern
University of Applied Sciences
SchoenstraBBe 11

D-67659 Kaiserslautern
www.hs-kl.de

Tel.: +49 (0) 631 / 37 24-0

Mail: studsek-kl@hs-kl.de

Biirgercenter Kaiserslautern
Willy-Brandt-Platz 1

D-67657 Kaiserslautern

Tel.: +49 (0) 631 365-2538

Mail: buergercenter@kaiserslautern.de

Westpfalz-Klinikum
Hellmut-Hartet-StraBe 1
Kaiserslautern
www.westpfalz-klinikum.de
Tel.: +49 (0) 631 203-0
Mail: info@westpfalz-klinikum.de

D-67655

Polizeiinspektion Kaiserslautern 1
GaustrauBe 2

D-67655 Kaiserslautern
www.polizei.rlp.de

Tel.: +49 (0) 631 369-2150

Mail: pikaiserslautern1@polizei.rlp.de

Finanzamt Kaiserslautern
EisenbahnstralBe 56

D-67655 Kaiserslautern

Tel.: +49 (0) 631 3676 -0

Mail: poststelle@fa-kl.fin-rlp.de




B D'CAFEEN ZU LAUTERN

Gaststatte Witches
Steinstral3e 26
D-67657 Kaiserslautern

Zwick’s
SteinstralBe 24 - 26
D-67655 Kaiserslautern

Hardrock-Café
Rittersberg 2
D-67657 Kaiserslautern

Moloney'’s Irish Pub
Steinstral3e 29
D-67657 Kaiserslautern

The Snug Irish Pub
Steinstral3e 19
D-67657 Kaiserslautern

Simpel
KlosterstraBe 1
D-67655 Kaiserslautern

Café Royal
SteinstraBBe 27
D-67657 Kaiserslautern

Hannenfass Kaiserslautern
St.-Martins-Platz 1
D-67657 Kaiserslautern

Zack-Zack
Richard-Wagner-Straf3e 86
D-67655 Kaiserslautern

Puls Musik Bar
Martin-Luther-StraBe 8
D-67657 Kaiserslautern

Café Extrablatt
MarktstraBe 26
D-67655 Kaiserslautern

Schorle Gewitter
MarktstraBe 3-5
D-67655 Kaiserslautern

B AUSFLUCHSDESTINATIOUN

Dahner Burg Gréfenstein Bérenhdhle Mehlinger Heide
Felsenland (Merzalben) (Rodalben) (Enkenbach)

Weinberge Schénau Karlstal Teufelstisch
(Zellertal) (Stidwestpfalz) (Trippstadt) (Hinterweidental)

Blick iiber Blick iiber Erdekaut Kuseler Land im
Wasgau Donnersberg (Eisenberg) Frithsommer

Burg Lichterberg Winterliche Kloster Hornbach Bergruine
(Nordpfilzer Pfélzerwald (Zweibriicken) Wegelnberg
Bergland) (Schénau)

14 R

B DE COMITE 2025

Philippe Harpes
Prasident

Raum - und Emweltplanung
RPTU zu Kaiserslautern

Nicolas Claude Schreiner
Vize-Prasident

Chimie
RPTU zu Kaiserslautern

Charléne Chaudy
Sekretarin
Microbial a Plant

Biotechnology
RPTU zu Kaiserslautern

Oliver Mainz
Tresorier

Bauingenieur
RPTU zu Kaiserslautern

Jessica Moris
Responsabel Intern

Chimie
RPTU zu Kaiserslautern

Pascal Heirandt
Responsabel Informatik

Bauingenieur
RPTU zu Kaiserslautern

Max Pundel
Responsabel Event a Sport

Bauingenieur
RPTU zu Kaiserslautern

Lea Zoé Klein
Responsabel Representatioun
Staat- a

Regiounalentwécklung
RPTU zu Kaiserslautern

Pit Schneider
Cooptéiert

Maschinnebau
RPTU zu Kaiserslautern

Noah Hensen
Cooptéiert

Maschinnebau
RPTU zu Kaiserslautern

2 17



Eric Seburger
Cooptéiert

Bio- a Chimieingenieur-
wéssenschaften

RPTU zu Kaiserslautern

Joé Reiles
Cooptéiert

Bauingenieur
RPTU zu Kaiserslautern

B DE STAMMDESCH

Eise Stammdésch ass e feste
Bestanddeel vun eisem
wéchentleche Programm. Séit iwwer
12 Joer treffe mir eis dénschdes owes
am Witches a loossen eis vum Petra,
der Cheffin an Haerz vum Witches,
zerwéieren. Mir sétzen zesummen
um ronnen Désch, oder bei guddem
Wieder och dobaussen ob der
Terrasse, an drénken deen een oder
anere Patt. De Stammdésch ass déi
ideal Platz, fir sech e béssen vum
stressegen Unialldag ofzelenken a
mat de Kollegen zesummen iwwer
Gott an d'Welt ze schwatzen.

Fir déi, déi direkt vun der Uni
kommen, oder keng Loscht haten
nach eppes ze kachen, ass eise

Stammdoner, den Altstadtddner,
direkt niewendrun. Natierlech si mir
net némmen um Stammdésch fir
eppes ze drénken oder z'iessen, mee
verbrengen eis Zait och gder mat
verschiddene  Gesellschaftsspiller,
oder moossen eis am Kicker, Dart
oder Beerpong.

Bei eis um Stammdésch ass
jidderee wéllkomm, och deen,
dee léiwer eng Limonad wéi Béier
drénkt. Sou loosse mir dat ganzt
Joer iwwer émmer zesummen den
Dénschden Owend auskléngen,
an dat meeschtens bis d'Petra eis
rausgehait. Da gi mir heem a freeén
eis schonn op déi nachst Woch.




B WANTEREVENTER

Mat de Wantereventer wélle mir deenen neie Studenten d'Méiglechkeet
ginn den LSK kennen ze |éieren an sech am Cercle anzeliewen.

Fir déi Nei ze begréissen, organiséiere mir:

Du wélls gesi wat mir sou alles gemaach hunn?

Da kuckt eis Video'en op eisem YouTube Channel!

LSK YT-Channel

N
N

B SUMMEREVENTER

D'Summersemester ass vollgepaakt mat Aktivitéiten déi sech iwwert
d’ganzt Semester verdeelen.

Eis Haaptevenementer sinn:

Mee et sinn och méi kleng Aktivitéiten déi mir “Cercle-Intern” hunn. Bei
deene kénne meeschtens 20-30 Leit matmaachen wéi zum Beispill:

D'ADRESS VUN EISEM
STAMMDESCH

Witches
SteinstraBBe 26
D-67657 Kaiserslautern

2 23



B STUDENTEFOIRE

Fir eng Réi vun iech als Lieser ass
warscheinlech d’'Studentefoire
den éischte Kontakt zum LSK. Op
eisem Stand kénne Lycée-Schiler
eis kenneléieren an all hier Froe
stellen. Mir bidden Informatiounen
iwwer d'Héichschoul an d'Uni zu
Kaiserslautern, mee och iwwer déi
verschidde Studiegdng an d’'Stad
selwer.

Net némme mir als Cercle sinn ob
der Studentefoire vertrueden, mee
och vill Unien an Héichschoulen
hunn e Stand ob der Foire. Mir
probéiere  beschtméiglechst op
ar Froen ze antweren a wichteg
Informatiounen wéi Umeldung op

LFTZEBUERGER

PSB® STenTey

KAISERSLATER ,

2

der Uni, Studenteliewen oder wéivill
K&schten ob iech zoukommen, ze
erklaren.

Mirhunn @mmer sou vill wei méiglech
Leit vun eisem Comité um Stand,
fir iech breet gefachert ze héllefen.
Falls awer mol eng fachspezifesch
Fro net bedntwert ka ginn, leede
mir do natierlech de Kontakt zu der
entspriechender Persoun weider.

Mir freeén eis émmer nei Gesichter
um Stand ze gesinn an dono och zu
Lautern als nei Memberen am LSK
begréissen ze dierfen.

'UD}

INNOYATIVE ENGIMEERING

Femter rvl w20 Joor 85 IWCA an el Bemicher vum
Baunpanisunsiessn  akthe Héchbap, Brcksbeu,
Weamsmsrbay, frestrulturen [Suossan, Eaelnan,
Leitungan,..). Bauphysk =8
Brancafchwrhest, Ermaalt..

Bas thu op cer Sch ne enpem Steps oder enger Aarbechi?
Malkd dach einfach bai

B STUDENT FIR 1 DAG

Beim Student fir 1 Dag kréie
|étzebuerger Schiler d'Chance, hir
zukinfteg Uni besser kennen ze
léieren. A Kooperatioun mat der
ACEL gétt désen Dag souwéi den
Transport mam Bus oder Fliger
vu Létzebuerg aus organiséiert.
Op verschiddenen Dagesreese
warend der Ouschtervakanz kénnen
interesséiert  Schiler iwwer 20
verschidden Unisstied besichen.

Den LSK organiséiert de Schiler
émmer e flotten Dag, am Laf
vun deem all wichteg Platz vun
der Stad, den Unicampus an d’
Héichschoul besichtegt ginn. Um
Unicampus  kritt ee spannend
Ablécker an de groussen Auditoire,
verschidde Laboen, d’'Mensa an och

administrativ Gebaier, déi fir eng
spéider Umeldung wichteg sinn.
No enger Visitt vun der Héichschoul
gi mir zesummen an d'Stad, wou
mir den néie Studenten an eisem
Stammcafé ee Patt ausginn.

Waérend deem ganzen Dag kann
een net just eng éischt Kéier d'Stad
an d'Uni kenne léieren, mee och
all seng Froen un erfuere Studente
stellen, déi engem ee spéidere Start
an d'Studenteliewe méi liicht maan.

D'Umeldunge fir de Student fir 1 Dag
lafen iwwert de Studentevertrieder
ACEL op hirer Internetsdit énnert
der Rubrik ,Student fir 1 Dag”.

ACEL Sf1D




B DE STUDENTEBAL

Al Joer zitt et vill Létzebuerger
Studenten an d'Staat, fir do
zesummen de Studentebal ze
feieren. Traditionell fénnt désen
émmer Métt Juli zu Hollerech op der
Wiss beim P&R Bouillon statt.

2025 ass de Studentebal a seng
24. Editioun gaang. De Bal, dee
sait 2001 besteet, ass méttlerweil
ee festen Datum am Kalenner vun
all Student, a gétt vun der ACEL
an Zesummenaarbecht mat all de
Studenteveradiner organiséiert. All
Cercle huet sdin eegene Stand,
wou e Gedrénks ubitt, dat entweder
mat senger Studentestad ze dinn

huet oder dem Cercle aus anere
Grénn ganz wichteg ass. Mir als
LSK sinn natierlech och mat derbai
a maache mat eisem groussen
lessstand souwuel eppes géint de
kléngen, wéi och eppes géint dee
méi groussen Honger.

Op désem Evenement kommen
all Létzebuerger Studenten aus
de  verschiddensten Unisstied
zesummen a verbréngen e schéinen
Owend zesummen, woubai den
een oder anere Patt gedronk gétt a
mat beschter Musek bis an de fréie
Moien eragefeiert gétt.




B CHRESCHTFEIER

Ee vun den Highlights am Joer vum
LSK ass eis grouss Chréschtfeier, mat
dar mir de Joresofschloss am Saks,
engem gudde Restaurant an Hotel
zu Kaiserslautern, feieren. Et treffen
sech souwuel all eis aktiv Membere,
wéi och Emmer den een oder aneren
Ancien fir a chicker Tenue e flotten
Owend zesummen ze verbréngen.
Mir kucken zesummen nach eng
Kéier op eist erfollegréicht Joer
zréck, an eis frésch gebake Bleuen

kréien den Diplom vun hirer Daf
feierlech iwwerreecht.

Den Owend setzt sech aus engem
Menl mat drdi Gdng an engem
gudde Patt zesummen. Fir den
Ofschloss geet et nom lesse weider
an e Club, wou mir d'Zait bis an déi
frei Moiesstonne genéissen an en
onvergiesslechen Owend zesumme
verbréngen.




H BISTROPIAD

All " Joer am Summersemester
fénnt am Café Royal eis legendar
Bistropiad statt.

Op désem Turnéier trieden eis
Memberen an 2er Ekippen a véier
Disziplinne géinteneen un. Fir
Kicker, Darts a Billard muss een e
béssen Uben, mee an der véierter
Disziplin, déi aus Béier drénke

besteet, muss ee manner sportlecht
Talent hunn. D’Bistropiad zitt all Joer
vill motivéiert Spiller un, déi hei den
Owend an enger fréndschaftlecher
Ronn ausklénge loossen.

D'Gewénner vum Owend ginn op
eisem renomméierte Wanderpokal,
dee scho sait Jore ronderém geet,
veréiwegt, an déerfen den ee Joer
halen, bis déi nachst Gewénner
feststinn. Mee och all aner Matspiller
soll net eidel ausgoen, a kritt en
Diplom fir d'Platz, déi heen areecht
huet.

B LSK AUSFLUCH

Dat ganzt Joér iwwer ass den LSK
och vill énnerwee. Sief et op Besuch
op den Intercercelen wvun eise
Kolleegen aus de Nopeschstied,
wéi och op eiser Kulturrees, déi all
puer Joer stattfénnt. Dés erstreckt
sech normalerweis émmer iwwert e
verlangerte Weekend, soudass sou
wéineg Coursé wéi méiglech verpasst
ginn. Op de verschiddenen Ausflich
kénne sech d'LSK-Membere besser
kenneléieren an e puer flott Deeg
matenee verbréngen. Bei eisem
leschte groussen Ausfluch goung
et mam Cercle fir véier Deeg an déi
schéin Hansestadt Hamburg.

Emfangen goufen mir wvun eise
Kolleegen vum LSHH, dei eis déi
schéinsten Ecke vu Hamburg gewiesen
hun. No eiser Mettespaus hu mir op
enger gemittlecher Bootsrundfahrt
nach aner Saite vun der bedeitender
Norddaitscher Hafestad gesinn.

Freides waren mir ob
enger Visitte guidée bei de
Fligerhiersteller Airbus an sinn eis
d'Miniaturwunderland ukucke gaang.

Owes hu mir du mat engem Besuch

op der bekannter Reeperbahn
ausklénge gelooss.
Samschdes hat jiddereen seng

eege Fraizdit a konnt sech de Moie
gestallte wéi e wollt. Nométtes hunn
mir zesummen eng Partie Minigolf
gespillt. hu mir dunn och de leschten
Owend nach bis spéit an d’Nuecht era
genoss.

Léscht Joer ass et fir eis bei den LSH
ob Heidelberg gaangen. Freides si
mir zesummen mat hinnen ob den
Heidelberger Chréschtmaart gaangen
an Owes gouf an hierem Stammcafé
ee Patt zesummen gedronk.

Samsdeg si mir dunn ob Bad Dirkheim
gefuer, wou mir als eicht mat engem
lessen am Riesefass gestart hun an
waren deno ob enger Visitt guidée
durch Stad, dei mat engem Patt
auklengen geloos gouf.



B LSK SPORT

Séit senger Grénnung war de Sport
émmer ee wichtegt Thema am LSK.

Weéchentlech trainéiere motivéiert
a Fussball begeeschtert Memberen
op den Terraine vum Unisport. Am
Summersemester huele si dann un
der Uniliga, engem Fussball Turnéier
vun der Uni, Deel, wou si sait Jore
phenomenal Platzen énnert deene
24 Ekippen erreechen.

Nieft dem Fussball spille  mir
och virun allem am Summer Vvill
Beachvolleyball. Dofir treffe mir
eis eemol d'Woch op den Terraine
vum Unisport a maachen eis prett fir
eise Beachvolleyball Intercercle. Hei

triede mir dann mat eisen Ekippe
géint Létzebuerger aus villen aneren
Unisstied un.

Sait der Corona Pandemie, warend
der et net esou einfach war sech ze
treffen, besteet den Tour de Lautern.
Hei ginn d’'Membere reegelméisseg
zesummen an der Géigend wanderen
a léieren och d’'Landschaft ronderém
d’Staat Kaiserslautern besser kennen.

Natierlech si mir och am Wanter
sportlech net ganz inaktiv, an huelen
an den Disziplinne Basketball,
Fussball a Volleyball um Tournoi de
Noél vun der ACEL deel.




B INTERCERCLE

Eemol am Joer invitéiere mir all
déi aner Studentencercelen op
eise Beachvolleyball-Intercercle
zu Kaiserslautern. Mat ronn 120
Participanten ass et ee vun de
gréissten  Intercercelen an  der
Form. Laang am viraus gétt scho
geplangt a geschafft, fir souwuel eise
Membere, wéi och ganz ville Gascht
hei ee flotten Dag ze bidden. Bei
désem sportlechen Turnéier trieden
d'Cerclen aus verschiddene Stied
géinteneen un a kadmpfe mat vill
Engagement, fir de Pokal owes mat
heem huelen ze kénnen.

De ganzen Dag iwwer gétt op
de Beachvolleyball

Terrainen zu

Steinwenden ém de Pokal gespillt.
Dobéai ginn d'Spiller wéi och
d'Visiteure mat Létzebuerger Béier,
Softdrinks a gudde Saache wvum
Grill versuergt. No der spannender
Finall fuere mir all zesummen op
Hohenecken an d'Grillhitt, wou
séfteg Steaken a selwer gemaachen
Zaloten op déi hongreg Spiller
waarden. Nom lesse gétt op eiser
Flatrate Party de Gewénner vum
Dag gekréint an nach bis déif an
d'Nuecht gefeiert. Natierlech bestinn
och Schlofméiglechkeeten um Site,
dass sech déi midd Géscht e béssen
erhuele kénnen, ier et no engem
frésche Croissant an enger Taass Kaffi
oder Téi, moies erém heem geet.

B UNIVERSITEIT (RPTU)

D'Technesch  Universitéit Kaisers-
lautern ass 1970 gegrénnt ginn an
haut déi eenzeg technesch-ingeni-
eurwéssenschaftlech Universitéit a
Rheinland-Pfalz. Den 1. Januar 2023
huet d'TU Kaiserslautern mat der TU

Landau fusionéiert a nennt sech elo
.Rheinland-Pfalzische Technische
Universitdt  Kaiserslautern-Landau”,
kuerz RPTU. D'RPTU ass domadder
déi zweetgréissten Uni a Rheinland-
Pfalz mat iwwer 20.000 Studenten.

Wichteg Infoen fir d'Uni:

* Studiengdng (Campus Kaiserslautern):

Architektur, Bauingenieurswiesen, Biologie, BWL, Chimie, Elekt-
ro- an Informatiounstechnik, Informatik, Maschinnebau, Verfahrens-
technik, Mathematik, Medien a Kommunikatiounstechnik, Physik,
Wirtschaftswéssenschaften, Raum- an Emweltplanung, Sportswés-
senschaft a Gesondheet, Sozialwéssenschaften

e Studiengdng (Campus Landau):

Erzéiungswéssenschaften, Kultur- a Sozialwéssenschaften, Natur- an
Emweltwéssenschaften, Psychologie

¢ Umeldung:
»  Wantersemester

»  Summersemester

31.08115.07 (zouloossungsbeschrankt Studiegéng)
28.02115.01 (zouloossungsbeschrankt Studiegéng)



Semestergebihren: ~317 €

Wichteg! Als auslénnesche Student muss een eemoleg 50 € Frais bezuelen

e Studentenkaart:

deng Studentenkaart gétt souwuel fir d'Mensa, fir d’'Bibliothéik wéi
och fir den éffentlechen Transport (integréierten Deutschlandticket ab

Wantersemester 2024) benotzt.

* Nach e puer wichteg Site vun der Uni:

Den KIS-Office ass eng Plattform, wous du déi Stonneplang zesum-
mestellen an fir deng Virliesungen umellen kanns. Am QIS kanns de
dech fir deng Klausuren umellen bzw. ofmellen an deng Notte ge-
sinn, wéi och déi Gebuhrenkont vum Semesterbaitrag.

e Besich och eis Website, do fénns de nach méi Infoen iwwert Universitéit

D’'Uni zu Kaiserslautern l3it e béssen
ausserhalo vun der Kéerstad, op
engem grousse Campus deen an
de 1970er Jore komplett nei gebaut
ginn ass. Nieft de normale Coursé
bitt d'Uni och nach eng ganz Rei aner
sportlech an kulturell Aktivitéiten
un, wéi zum Beispill Grillen, Sport,
e Fitnessstudio, Unipartyen a

villes méi. All Fachrichtung huet
seng Fachschaft, eng Grupp aus
Studenten, déi engem hélleft, wann

ee Froen huet. Allgemeng huet een
op enger Uni éischter theoretesch
wéi praxisorientéiert Virliesungen,
wat awer zu Kaiserslautern doduerch,
dass d'Uni ganz technesch ass, an
engem angeneeme Glaichgewiicht
|3it. Trotzdeem ass de Kontakt zu de
Proffen an de grousse Virliesungssall
méi distanzéiert, wéi zum Beispill
an de méi klenge Strukture wvun
Héichschoulen.

Rheinland-Pfalzische

I l Technische Universitat

P Kaiserslautern
Landau



B HEICHSCHOUL (HS)

Op der Héichschoul zu Kaiserslautern kann een zwee Ofschléss
absolvéieren: Bachelor oder Master

D’Studiégang sinn op drai Stied verdeelt, zu Kaiserslautern, Pirmasens an
Zweebrécken, woubai déi technesch Studiégang zu Kaiserslautern sinn.

Wichteg Infoen fir d’"Héichschoul:

e Studiengédng (Campus Kaiserslautern):

Maschinnebau, Elektrotechnik, Bauingenieurwiesen, Architektur,
Bannenarchitektur, Virtual Design

* Studiengédng (Campus Pirmasens):

Logistik, Polymerwéssenschaften

e Studiengéng (Campus Zweebrécken):

Betribswirtschaft, Informatik, Mikrosystemtechnik

e Umeldung:
» Wantersemester 15.07 (zouloossungsbeschréankt Studiegéng)
» Summersemester 15.01 (zouloossungsbeschréankt Studiegéng)



e Semestergebihren: ~350 €
e Studentenkaart:

deng Studentenkaart gétt souwuel fir d'Mensa, fir d’'Bibliothéik wéi
och fir den éffentlechen Transport benotzt.

De Campus ass schlicht opgebaut
an d'Gebaier sinn an der Stad
verdeelt. D'Klassesall si momentan

an ale restauréierte  Gebaier
warend d'Mensa, d'Bibliothéik
an d’'Studierendensekretariat

a ganz neie Gebaier sinn. Och

hei ginn et wéi op enger Uni
Fachschaften, déi engem bai
Studiumsfroe weiderhéllefen.
D'Héichschoul ass meeschtens eng
méi praxisorientéiert Schoul, déi
vun de Klassestrukturen méi un de
|étzebuergesche Lycée erénnert.

Hochschule
Kaiserslautern
University of

7 Applied Sciences

2 41



INTER-
VIEWEN

Nom Motto ,Erfahrunge si goldwert” hu
mir e puer vun eisen alen Huesen iwwer hire
Studiégang ausgefrot.



ARCHITEKTUR
Wat fir een Ofschloss hues du

an huet deen dech gutt op dai
Studium virbereet?

Mat wat fir engen Erwaardungen
hues du ugefaange mat studéieren
a si se aféllt ginn?

Wat faszinéiert dech un dengem
Studiégang?

Wat sinn d’'Schwieregkeeten an
dengem Studiégang?

Wéi vill Opwand ass dai Studiégang?

Wéi ass de Studiégang
organiséiert?

Wéi ass d'Verhaltnis zu de Proffen?

RPTU Kaiserslautern, 8. Semester

Eng 1ére E. Dat 3D Denken duech
d'Technesch Zeeschnen ass vu Vird-
eel vir am Ufank bei puer Facher
gudd eranzekommen, mee ouni eng
leére E ass dat och alles méiglech.
Des weideren hu mir op der E och
schonns mat Photoshop etc. ge-
schafft, wat den Einstieg och schons
erliichtert. An natirlech gett d'Krea-
tivitiéit weiderhin och nach emmer
gefuedert.

Vill verschidden Domainen ze gesinn
déi och erféllt gi sinn, wei zB. Holz-
bau, Landschaftarchitektur an och e
béssen Innenarchitektur.

D’'Ufanksidee am Kapp déi um Pa-
beier ausgeschafft gett bis zu en-
gem faerdegen Modell zum Schluss.

Am Ufank sech an all dei verschid-
den Zeecheprogrammer eranze-
schaffen bis dem Proff déin Layout
endlech gefallt.

Vill, ganz vill.

Et kritt een eng grouss Aufgab iww-
er d'Semester, déi een zum Schluss
vum Semester présentéiert. Wah-
rend dem Semester gétt duerch wei-
der Présentatiounen de Fortschrétt
vun der Aufgab évalueiert. Et ginn
dann awer och nach aner Facher, an
deenen dann een Examen ze schrei-
wen ass.

Mam Proff eigentlech relativ on-

perséinlech, well hien just bei den
Zwéschenprésentatiounen dobai

ass,



E gudde Rotschlo un zukiinfteg

Studenten:

an just sdin Feedback dozou ofgett.
Mat den Mitarbeiter vun deem Fach,
huet een dann méi ze dinn, well een
sech all Woch zesummen setzt, déi
nei lddien beschwatzt an um Fort-
schrétt vum Projet schafft a mate-
neen diskutéiert.

Direkt ufanke soubaal een d'Aufgab
krut, an net waarden bis de laschte
Moment, soss ginn et Nuetsschich-
ten. Sech émmer gudd vir ze schaffe
wann et méiglech ass an mat anere
Léit zesummen ze schaffen, vir dass
een |ddien austauschen kann.



MASCHINNEBAU

Wat fir een Ofschloss hues du
an huet deen dech gutt op dai
Studium virbereet?

Mat wat fir engen Erwaardungen
hues du ugefaange mat studéieren
a si se aféllt ginn?

Wat faszinéiert dech un dengem
Studiégang?

RPTU Kaiserslautern, 5. Semester

Ech hunn eng Tiere B gemaach, also
Mathé. An deenen eischten zwee
Semestern mierkt een effektiv dass
een virunallem an der Mathe eben
awer och an der Informatik en
relativ heigen Weéssensstand huet.
Den Ufank ass awer effektiv sou
opgebaut dass seier jidereen op den
selwechten Niveau kennt

Ech hunn de Studiegang gewielt
well ech schonn @émmer un Technik
a Maschinnen interesséiert war. Och
wann d'Grondlagen am Ufank e bés-
sen dresche kennen si mierkt een
awer wat Ziel hannendrun ass. Wat
een da mei weit am Studium dran
ass wat et och mei technesch a spe-
zifesch gétt. A souwait si meng Er-
waardungen erféllt ginn.

D’'Emstellung vum Lycée op d Uni
an sechselwer organiséiere kennen
ass sécher eng Schwieregkeet bei all
Studiegang amUfank. Bei Maschin-
nebau spezifesch ass dat wat de
Studiegang sou interessantmécht
och mat déi Gréisste Schwiereg-
keet, d Diversitéit vun de Kueren.
AmMaschinnebau kritt een a souvill
verschidde Berédicher en Abléck dass
dSchwieregkeet éischter ass all déi
Kuere gutt laanscht eneen ze kréien
an allesanstdnneg ze léieren



Wat sinn d’'Schwieregkeeten an

dengem Studiégang?

Wéi vill Opwand ass dai
Studiégang?

WEéi ass de Studiégang
organiséiert?

D’'Emstellung vum Lycée op d Uni
an sechselwer organiséiere kennen
ass sécher eng Schwieregkeet bei all
Studiegang amUfank. Bei Maschin-
nebau spezifesch ass dat wat de
Studiegang sou interessantmécht
och mat déi Gréisste Schwiereg-
keet, d Diversitéit vun de Kueren.
AmMaschinnebau kritt een a souvill
verschidde Berédicher en Abléck dass
dSchwieregkeet éischter ass all déi
Kuere gutt laanscht eneen ze kréien
an allesanstdnneg ze léieren

Et hankt natierlechémmer vun en-
gem selwer of weivill Z3it ee brauch
vir nei Konzepter ze verstoena
wei een am beschte |éiert. Wat ee
jiddwerfalls soe kann ass dat mer
am Verglach mat anere Studiegéng
op der RPTU ganz sécher manner
Hausaarbechtenhunn,wat awer net
heescht dass ee manner Zait a sai
Studium stieche mussmee éischter
dass ee manner un Deadlines ge-
bonnen ass. Ausserdeem dierf een
dPraktika net vergiessen déi obwuel
se enorm interessant a wichteg sinn,
hier Zait anhuelen

Am Ufank vum Bachelor leit de
Fokus op de Grondlage wei
Mathé, Mechanik, Werkstoffkunde
an Thermodynamik. Wat een am
Studium mei weit ass wat ee mei
Kuere mécht déi spezifesch op de
Maschinnebau zougeschnidden si.
Am spéidere Verlaf vum Bachelor
wielt een dann en “"Kompetenzfeld”
an dem een sech verdéiwe wéll.



Wéi ass d'Verhaltnis zu de Proffen?

E gudde Rotschlo un zukiinfteg
Studenten:

D'Bachelor-, d'Studien- an d'Mas-
teraarbecht kann een sech selwer
eraussichen, ob experimentell, simu-
lativ, konstruktiv oder eng Literatur-
recherche, dat ass jidderengem sel-
wer iwwerlooss.

D'Verhaltnis mat de  Proffen
ass duerch  déivill Studenten
am Ufank vum Studiegang re-
lativ distanzéiert. Et mierkt een
awer dass déimeescht Proffe fein a
sympathesch Leit sinn, déi vill do-
fir ginn, dass hiertFeld viru kennt,
an dat bescht vir de Fortschrétt vun
hireStudente wélle. Wann een da
bis a mei klenge Virliesunge setzt da
kennteen och op de Punkt dass de
Proff oder de Betreier mat engem
schwatzt, ansech perséinlech vir een
interesséiert.

Et ass wichteg eng Balan-
ce téscht Studiuman dem  Stu-
denteliewen ze fannen.

Némmen an der Studentebud ze
hocken an zeléiere bréngt grad
esou wéineg wei all Owend sech
am Café d'Luucht aus zeknipsen



BAUINGENIEURWIESEN

Wat fir een Ofschloss hues du
an huet deen dech gutt op dai
Studium virbereet?

Mat wat fir engen Erwaardungen
hues du ugefaange mat studéieren
a si se aféllt ginn?

Wat faszinéiert dech un dengem
Studiégang?

RPTU Kaiserslautern, 5. Semester

Ech hunn eng liere General ingénie-
rerie gemaach am LTETT. Fir Bl war
ech top virbereet. Mathematesch
Kenntnesser waren op Uni's Niveau.
Grondlagen vun der Technescher
Mechanik goufen och gutt baibru-
echt, sou dass ech ee gudden, ent-
spaanten Uni's Ufank hat.

Ech hu schonn émmer um Bau ge-
schafft, a well doranner och schaffe
goen a mei an di Technesch Grond-
lagen ze goen, wéi alles funktio-
néiert a wie Mammut Projekter iw-
werhaapt kennen opgebaut ginn a
funktionéieren a bis elo krut ech dat
ganz gutt erklert.

Wéi villfdlteg de Bl Studium ka
sinn, a wei staark een sech op ee
klengt Thema spezifizéiere kann a
wie wichteg all kleng Rubrik ass.
An obwuel et oft zimmlech anlech
ass sinn déi Theme verschidden an
op hir Aart a weis interessant. Egal
wéi eng Verdéiwung ee wielt, et ge-
sadit een émmer en Deel vun allem.
Als lescht kennt dann nach d'Ba-
cheloraarbecht. De genauen
Oflaf kann een am Studienver-
laufsplan fannen, deen een sech
online bai der Uni erofluede kann.



Wat sinn d’'Schwieregkeeten an
dengem Studiégang?

Wéi vill Opwand ass dai
Studiégang?

WEéi ass de Studiégang
organiséiert?

Et muss ee scho mei léieren als ech
geduecht hunn, an dass ee kee prop-
pere Stonneplang huet wou all Dach
selwecht ofleeft, an domadder een
Rhythmus opzebauen. Et muss ee
vill mei selwer organiséieren, wann
ee léiert, Hausaufgabe schreift, op
Uni geet, Gruppenaarbechten. Et
war méi schwéier dran ze kommen
als geduecht.

Ech perséinlech fir mech fannen et
ass net all ze vill Opwand et ass just
ongewinnt. Mat e béssen Disziplin
kann een de Studium gemittlech pa-
cken an et huet een och nach Frei-
zeit. Natierlech ginn et Deeg wou ee
keng Zeit huet an némmen op der
Uni setzt. Mee héieren och vun an-
erer dass et vill ze vill ass.

Dat ass dat flottst um Studéieren: et
kann een sech selwer seng Aarbecht
opdeelen an et gi bal keng Flicht-
coursen.

Am Ufank huet ee Grondlagen an
och deelweis Facher déi een net in-
tresséieren an déi ee spéider och
ni méi brauche waert brauchen. Ab
dem 3. Semester kann ee wielen
ob ee léiwer «konstruktiver Inge-
nieurbau» oder de Schwéierpunkt
«Infrastruktur und Umweltplanung»
méscht. Ech hunn mech fir de konst-
ruktiven entscheet.



WAéi ass d'Verhaltnis zu de Proffen?

E gudde Rotschlo un zukiinfteg
Studenten:

D'Proffen hale just d'Virliesung, do
kann een dann awer och dee Mo-
ment selwer seng Froe stellen. Fir
Froen zu Hauslbungen oder der
Klausurvirbereedung geet een dann
éischter zu Hi-Wi'en (méi al Studen-
ten déi fir d'Uni schaffen) oder bei
d'Mataarbechter. Meeschtens fénnt
een émmer een deen engem seng
Froe beantwerte kann.

Ech denken dat wichtegst ass, datt
een sech selwer naischt fir méscht.
Et muss een Disziplin hunn a selw-
er wéssen ob een net awer nach en
bésse fir d'Uni schaffe soll, amplaz
schonn erém an de Café setzen ze
goen.

Irgendepes



Chimie

Wat fir een Ofschloss hues du
an huet deen dech gutt op dai
Studium virbereet?

Mat wat fir engen Erwaardungen
hues du ugefaange mat studéieren
a si se aféllt ginn?

Wat faszinéiert dech un dengem
Studiégang?

Wat sinn d’'Schwieregkeeten an
dengem Studiégang?

RPTU Kaiserslautern, 9. Semester

Ech hunn eng 1ere Générale ingé-
niererie am Lycée Bel-Val gemaach.
Dat huet mech am Verglach zu enger
Science naturelle section vielleicht
manner gudd ob e Chimie Studium
virbereede, mee ech hat 2 Semeste-
re Mathé studéiert bevir ech ob Chi-
mie gewiechelt sin. Trotzdeem war
eng Gl keng schlecht Viraussetzung
fir de Studium

Meng Erwaardungen un de Studium
loungen doran, dass en net némmen
eng grouss Varietéit un verschidde-
nen chemesche Fachrichtungen
huet mee och en Groussdeel vum
Studium am Labo verbréngt. Dés
Erwaardungen hunn sech och be-
stategt, jedach hun ech énnerschat
wei zditopwandeg dach de Studium
si kann.

Mech huet besonnesch dei dach
énnerschiddlech Facetté vun de
verschiddenen Fachrichtungen er-
staunt, als Beispill an der theore-
tescher Chimie schafft en am End-
effekt manner am Labo an méi um
programméieren am Verglach zur
Organescher Chimie.

Et ass wéi gesot e recht zéitopwen-
dege Studium, well e Moies Kueren
huet dann Nométtes am Labo ganz
dacks steet an dono nach u Rappor-
ten oder Ubunge schaffe muss an
sou den een oder anere Weekend
oder fréien Dag drop geht dofir.

Wéi vill Opwand ass dai
Studiégang?

WEéi ass de Studiégang
organiséiert?

E gudde Rotschlo un zukiinfteg

Studenten:

Awer wann en sech dessen bewosst
ass an sech selwer gutt organiséiert
kritt, ass et och méiglech Fraizait ze
hunn. Mee et ass e Studium wou en
sech selwer éfters motivéiere muss
fir herno net den Ilwwerbléck ze ver-
|éieren.

Den Opwand am Verglach zu anere
Studiegédng as net ze énnerschét-
zen. Et ka mat Momenter mol ze vill
si well en net weess wou en ufanken
soll. Well duerch de Labo, den och
zaitintensiv ass, dann nach Kueren ze
preparéieren oder ze widderhuelen
e schnell net weess wou hannen a fir
ass. Mee och wat ech vun den anere
Leit weess déi Chimie studéieren ass
en do net eleng domadder a men-
gen an all Studium huet e Momenter
wou en sech iwwerfuerdert fillt an
sech selwer fanke muss fir rem ob
déi richteg Spuer ze kommen an e
kloren Kapp ze kréien.

Déi éischt Semester sinn zum Deel
ganz anlech Saache wei en och am
Lycée schonn gesinn huet, dono
gétt et dann émmer méi spezifesch.
An doduerch dass en am Labo den
Programm an enger bestémmter
Zeit gemaach muss hunn, muss e
schonn sech kenne selwer organi-
séieren. Am Master huet en dann
mei de Choix an weieng Richtung en
goe wéll, mee souguer do ass en net
ob eng Fachrichtung begrenzt.

An d'Ubunge goen déi zu de Facher
gehéieren.



. INTERVIEW MAM
GRENNUNGSMEMBER VUM LSK

Weéini hues du zu Kaiserslautern dai

Studium ugefaangen an wat hues
du studéiert?

Wat méchs du hautdesdaags?

Marc Linster

Ugefaangen hunn ech mat 20 Joer,
also am Joergang 80/81 an war re-
lativ schnell faerdeg. Studéiert hunn
ech Informatik mat Niewefach Theo-
retesch Elektrotechnik, woubéi ech
selwer net genau weess firwat ech
grad dat gewielt hunn. Betribswirt-
schaft huet mech net besonnesch in-
teresséiert, woubai dat am Nachhin-
nein mat dem wat ech elo maachen
eng besser Basis gewiescht wier.

Ech krut no menger Dokterabescht
ugeruff fir an enger Firma an Mas-
sechusett USA ze schaffen, enplus
hunn si sech um alles gekémmert, an
hunn déi Offer virun 30 Joer ugeholl.
Ech schaffen lo sait knapp 9 Joer bei
EDB (Enterprise DB), deit commer-
cialisations Firma hannert da open-
source Datenbank Postgres ass.
Ufangs waren em 112 Leit bedee-
legt, an méttlerweil sinn et ronn 700
Leit. Dat ass fir amerikanesch Ver-
haltnisser éischter eng kleng Firma,
mee mir haten an den leschten 15
Joer groussen Succes. Ons grouss
Clientele sinn zum Beispill Kredit-
kaarten-, Finanz- an Regierungsfir-
men, mee och Deutsche Borse.



Wou ass den LSK gegrénnt ginn?
Wat war Zill vum LSK?

Wei hues du dech fir eng
Universitéit entscheet ?

Wat géifs den Studenten haut mat
op den Wee ginn?

INTERVIEW MAM
GRENNUNGSMEMBER VUM LSK

Weéini hues du zu Kaiserslautern déi
Studium ugefaangen an wat hues
du studéiert?

Wat méchs du hautdesdaags?

Ganz genau weess ech dat net méi,
mee déi éischt offiziell Reunioun ass
an engem klengen Auditorium ob da
Uni gemaach gi. D'lddi selwer ass war-
scheinlech an engem Bistro komm.
Mir konnten keng Fussballsekipp
maachen, an dat wollten mir anner-
en. Zousétzlech war och Interesse do
méi Létzebuerger Studenten op Kai-
serslautern opmierksam ze maachen.
Doropshin sinn mir ob d'lddi kommt
den LSK ze grénnen, an sinn och mat
Broschuren Lycéen gaangen.

Frankrdich war keng Optioun fir
mech, deemno hunn ech gekuckt
ob wei enger Universitéit an Dait-
schland am Studiegang Informatik
am meeschten lass war. Minchen
war keng Optioun, well ech gefaart
hat, dass ech mech an sou enger
grousser Stad net ob mai Studium
kéint konzentréieren.

Kuriositéit! Et soll en Risiko agoen an
sou gutt wei méiglech all Geleeén-
heet déi en offréiert kritt unhuelen.

René Weber

Ech hunn Elektrotechnik vun 1980
bis 1985 studéiert.

Ech sinn Enseignant am Lycée des
Arts et Métiers zu Létzebuerg an én-
nerriichten do séit ronn 30 Joer In-
formatik.



Wat war Zill vum LSK?
Gouf et Kannerkrénkten,
Startschwieregkeeten?

Hatt dir gemengt dass et den LSK
sou laang géif ginn?

Hutt der elo nach iergendwellech
Connectioun zu Lautern?

Wat géifs den Studenten haut mat
op den Wee ginn?

Marc Linster

Dat ass spontan entstanen, den LSK
hat als priméar Zill d'Uni zu Létzebu-
erg bekannt ze maachen, an Feieren
all organiséiert ze kréien.

Sou gréisser Schwieregkeeten gou-
fen et lo keng, mee et war keen
wierklech do den héllefen konnt,
well dat alles nach ganz nei war.

Als Student denks de éier net sou
wait an Zukunft, hunn dat also net
sou erwaart. T'ass natierlech flott ze
gesinn, dass den LSK lo émmer nach
do ass.

T'ass keen méi do den ech kennen,
mee ech war nach heiansdo ob
Lautern den Fussball kucken.

Sou allgemeng soll en sech bewosst
sinn wat en nom Studium maachen
well an wei en sech uleeén muss fir
dat ze erreechen.




B WAT STUDEIEREN EIS
MEMBEREN?

Eis Memberen studéieren entweder  schule Kaiserslautern” (HS), woubai
op der ,Rheinland-Pfélzische Tech-  d'Studiégdng haaptsachlech an déi
nische Universitat Kaiserslautern-  verschidden technesch Richtunge
Landau” (RPTU) oder op der ,Hoch-  ginn.

Wirtschaftswéssenschaften

Sozialwéssenschaften Architektur

Raum- an Emweltplanung

Phsyik £172 Bauingenieurswiesen

Mathematik 2%

Biologie

Maschinnebau
Chimie

Informatik Elektro- an

Informatiounstechnik

Leschte Stand: Januar 2024



ACEL- De Studentevertrieder

Mir sinn fir dech da!
Yirun, warend an no dengem Studium!

INFORMATIOUN

Mam GUIDE DU FUTUR ETUDIANT hues du all d'Infoe fir
de Start vun dengem Studium. Warend dengem
Studiurn steet dir dann DE STUDENTEGUIDE zur S&it.
De GUIDE DU FUTUR DIPLOME hélleft dir fir diin Wee
an d'Aarbechtswelt ze erliichteren. Dés drai Broschiiren
fénns du énner: www.acel.lu/publikatiounen.

Beim STUDEMT FIR 1 DAG weise mir dir deng zukiinfteg
Studentestad.

REGRUPPEMENT

Mir organiséieren DE STUDENTEBAL, dee gréissten
Open-Air Bal fir Student:innen, ewéi och den TOURNOI
DE NOEL. Allebéid bréngen déi iwwer 40 Cerclen an
hier Memberen zu LEtzebuerg zesummen.

REPRESENTATIOUN

Mir sinm am reegelméissegen Kontakt mat de
Ministéren an vertrieden deng Rechter an Interessen.
Mir probéiere fir all potentielle Studenteproblem eng
Léisung ze fannen an dech beschtméiglech ze beroden.

'E www.acel.lu
contactidacel.lu

Jacelluxembourg

MERET UN EIE

Schroeder

& Associés DREES &
SOMMER

SPUERKEESS

N
i

LSC Engineering Group

R CARROSSERIE
KEHLEN - LUXEMBOURG

www.roemen.lu

p7 PAUL WURTH

SMS group

INNOVATIVE ENGINEERING



SPONSORENY ]

Goblet Lavandier & Associés
Ingénieurs-Conseils S.A.

lalux* B gineer

ASSURANCES



Energle fir

haut a muer

Zanter iwwer 120 Joer si mir als Aerdgas Fournisseur
an Netzbedreiwer aktiv.

Eis Haaptaktivitéit war sécher Emmer den Aerdgas, mee als
verantwortungsvollen Acteurum LEtzebuerger Energiemaart
droe mir eisen Deelzu der Energietransitioun bii. Zanter 2015
hu mir iwwer 4.600 Projete fir Energie anzespuere bei eise
Client# realiséiert. 2018 hu mir de Wandprojet SUDWAND
lancéiert, a parallel entwéckelen a bedreiwe mir Fotovoltaik-
anlage fir lokal gréng Energie ze produzéieren.

Loosst eis zesummen zu der nohaltege:
Entwécklung bdidroen!

o000 sudenargie.lu



B SCHLUSSWUERT

Mir hoffen datt ,,de Fésch” dir gehol-
lef huet een lwwerbléck iwwer eis ze
verschafen.

Weider aktuell Neiegkeeten, a wéini
eis nachst Eventer stattfannen, fénns
du op sozialen Netzwierker oder op
eiser Internetsait:

f

Du hues spezifesch Froe déis du
dem Comité wélls stellen? Dann
schréif eis eng PN op Social Media
oder eng E-Mail:

@ comite@lsk.lu

LSK - Létzebuerger Studenten
zu Kaiserslautern

@l.s.k.lu

www.lsk.lu

Du bass schonn op der Uni oder
Héichschoul ageschriwwen awer
d'Semester huet nach net ugefaan-
gen, dann dierfs du roueg schonn
an eis Facebookmembersgrupp
baitrieden:

m LSK - Membersgrupp

Du besétzt keen Auto an wélls op

Lautern kommen? Dann trétt dés

Grupp bai:

LSK - Matfuergeleeénheeten
i Létzebuerg - Kaiserslautern

. (]

b MEEE | 9| @EgE
5| AMEER | 2[R

| @A Hi

Mat beschte Gréiss,
den LSK-Comité

HALLO UND HERZLICH
WILLKOMMEN IM
REICH DER HEXEN

Wir bieten eine grof3e Auswahl an
Getranken & mit Sicherheit auch jene,
die es nicht tberall gibt.

Neben der Jukebox und einem Flipper
sorgen auch zwei Dartautomaten fiir
reichlich Spaf3 am Abend!

OFFNUNGSZEITEN

Mo - Do: 15h00 - 01h00
Fr: 15h00 - 02h00 | Sa: 15h00 - 03h00
So: 16h00 - 00h00

Gaéstestitte Witches
SteinstraBe 26 o D-67657 Kaiserslautern
Telefon 0631 / 3607253

FOLLOW US ON
n /witches.kl @witches_kI




AN DE FOLGENDE BERAICHER AN:

(ualité, Génie civil, Architecture, Informa-
tigue, Construction, Mécatronique, Ma-
thématigues, Environnement, Flectro-
technigue, FElectromécanique, Gestion de
projets, Administrateur BDD, Télécommu-
nication, Sécurité informatigue, Dévelop-
pement durable, Administrateur réseaux

E |E FANN EIS OPPE STELLEN & BEWERD OECH OP
WA TG LY

SWENRITL

LETZEBUERGER STUDENTEN ZU
KAISERSLAUTERN A.S.B.L.

